
Uunga siunnersuut: Filmiliortarneq pillugu Inatsisartut inatsisaat 

 

Meeqqanut, Inuusuttunut, Ilinniartitaanermut, Kultureqarnermut, Timersornermut 

Ilageeqarnermullu Naalakkersuisumit saqqummiunneqartoq 

 

pillugu 

 

Kultureqarnermut, Ilinniartitaanermut, Ilisimatusarnermut Ilageeqarnermullu 

Ataatsimiititaliap 

 

siunnersuutip aappassaaneerneqarneranut 

 

ILASSUTITUT ISUMALIUTISSIISSUTAA 

 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Najaaraq Møller, Siumut, siulittaasoq 

Inatsisartunut ilaasortaq Hartmann Heilmann, Naleraq, siulittaasup tullia 

Inatsisartunut ilaasortaq Dines Mikaelsen, Siumut  

Inatsisartunut ilaasortaq Peter Olsen, Inuit Ataqatigiit 

Inatsisartunut ilaasortaq Edvard Nielsen Aronsen, Inuit Ataqatigiit 

 

UKA2024-mi ulloq 25. september siullermeerinninnerup kingorna ataatsimiititaliap 

siunnersuut misissorpaa. 

 

Siunnersuut ulloq 13. november ataatsimiititaliamut suliareqqitassanngorlugu 

innersuuteqqinneqarpoq, uanilu ilassutitut isumaliutissiissummi immikkoortoq 8-mi ulloq 8. 

november 2024 tunniunneqartumi naqqiissuteqartoqarluni. 

 

1. Ataatsimiititaliap siunnersuummik suliarinninnera 

Immikkoortoq nr. 8 Siunnersuutip aningaasatigut kingunerisassai naqinnerlunnertaqartoq 

ataatsimiititaliamit paasineqarpoq, taamaattumillu immikkoortoq tulliuttoq imatut 

naqqiissuteqarfigalugu: 

 

Siunnersuutip piviusunngortinneqarnerani aningaasatigut kingunerisassai siunnersuutip 

nalinginnaasumik oqaaseqaataani allaqqapput.  

 

Siunnersuutip 2025-mut aningaasalersorneqarnissaanut periarfissanik ujartuisoqassasoq 

ataatsimiititaliap paasivaa.  

Tassunga atatillugu siulersuisunik aatsaat 1. april 2025 aallarnerfigalugu pilersitsisoqarnissaa 

naatsorsuutigineqartoq ataatsimiititaliamit maluginiarneqarpoq, tamannalu ima isumaqarluni 

2025-mi akissarsiassanut aningaasartuutissanullu allanut aningaasartuutissat 162.500 kr.-nik 

annikinnerussasut.  

Ilutigisaanik Naalakkersuisup naatsorsuutigaa Instituttip aqutsisussaa sulisussallu allat aatsaat 

2025-mi ukiakkut atorfinitsinneqarsinnaassasut. 2025-mi sulisunut aningaasartuutissat 675.000 

kr.-usussatut naatsorsorneqarput, taamatullu ukiumoortumik 2.100.000 kr.-usussatut 

naatsorsorneqarlutik. Instituttimut 2025-mi aningaasartuutissat allat 600.000 kr.-usussatut 

naatsorsorneqassasut naatsorsuutigineqarpoq, taamatullu ukiumoortumik 1.700.000 kr.-

usussatut naatsorsorneqarlutik.  

 

Taamaattumik 2025-mut 1.438.500 kr.-inik aningaasalersorneqarnissaanut periarfissanik 

ujartuisoqassasoq ataatsimiititaliamit maluginiarneqarpoq.  

 

Ataatsimiititaliap maluginiarpaa instituttimut 2026-mi tapiissutitut aningaasaliissutit 3.900.000 

kr.-usut Eqqumiitsuliornermut Aningaasaateqarfimmit (EA) nuunneqartussaasut. 

Eqqumiitsuliornermik ingerlatsinermut Naalakkersuisut tapiissutitut aningaasaliissutai EA-mit 

allaffissornikkut aqunneqartarput, taakkua qinnuteqartut malillugit agguarneqartarlutik, 

aammalu eqqumiitsuliornermik suliaqartartunut tamanut Eqqumiitsuliornermik ingerlatsineq 

pillugu Inatsisartut inatsisaanni ilaasunut attuumassuteqarluni. Aningaasaliissutinik 

nuussinissaq Eqqumiitsuliornermik Aningaasaateqarfiup, Kommuneqarfik Sermersuup 

tusarniaanermut akissutaanni aammalu siunnersuutip Inatsisartuni siullermeerneqarnerani 

ajornartorsiutaasussatut uparuarneqarpoq.  

 

Tamatuma saniatigut ataatsimiititaliap maluginiarpaa Filmiliortarfiup Naalakkersuisunit 

aamma Kommuneqarfik Sermersuumit tapiissutitut aningaasaliissutit pissarsiarisartagai 

800.000 kr.-usut ingerlaannassappata aatsaat allanik aningaasaleeqataasoqartassappat 

pissarsiarineqartassapput. Piumasaqaataasoq taanna naammassineqarsinnaanngippat Nunatta 

Karsianiit Filmiliortarfimmut aningaasaliissutit qaffanneqartariaqassapput.  

 

 

2. Ataatsimiititaliap inassuteqaatai  

• Ataatsimiititaliami amerlanerussuteqartut Inuit Ataqatigiinneersut aamma 

Siumumeersut Naalakkersuisut allannguutissatut siunnersuutaat  

akuersissutigineqassasoq inassutigaat. 

Taama oqaaseqarluni isumaliutissiissummilu allassimasunut paasinnilluni 

ataatsimiititaliap siunnersuut aappassaaniigassanngortippaa. 

 

 

 

 

 

 

 

 

 

 

 

 

Najaaraq Møller 

Siulittaasoq 

 

 

 

 

 

 

 

 

 

Hartmann Heilmann 

Siulittaasup tullia 

 

 

 

Dines Mikaelsen 

   

 

 

 

 

 

 

 

 

Peter Olsen 

 

 

 

 

 

 

 

Edvard Nielsen Aronsen 

 

 

 

 

 

 

 

 

 

 

 

 

 
 
 
 
 
 
 
 
 
 
 
 
 
 
 
 
 

 


